
答蘇伯固

作者：蘇軾　北宋

本作品收錄於《東坡全集�》

辱書，勞問愈厚，實增感慨。兼審尊體佳勝。今日到金山寺下，雖極艱澀，然尚可寸進，

則且乘大舟以便幼累。必不可前，則固不可辭小艇也。余生未知所歸宿，且一切信任，

乘流得坎，行止非我也。離英州日，已得玉局敕，感恩之外，實荷余庇。得來示，又知

少遊乃至如此。某全軀得還，非天幸而何，但益痛少遊無窮已也。同貶死去太半，最可

惜者，範純父及少遊，當為天下惜之，奈何！奈何！子由想已在巴陵，得宮觀指揮，計

便沿流還潁昌。某行無緣追及。昨在途中，風聞公下痢，想安復矣。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

